
Вовед 
 
Американската стопанска комора во Северна Македонија го препознава системот за 
вработување на странска работна сила како значаен фактор за унапредување на 
економската интеграција на Северна Македонија во регионалните пазари и Единствениот 
пазар на ЕУ.  
 

Со олеснување на пристапот за квалификувани странски професионалци, ваквиот систем 
го зајакнува пазарот на труд, ги адресира критичните недостатоци во вештини и поттикнува 
иновации и пренос на знаење. Овој пристап, покрај тоа што привлекува странски директни 
инвестиции, ја зголемува и конкурентноста на приватниот сектор преку подобрување на 
интеракцијата помеѓу домашната работна сила и меѓународната експертиза. Ваквата 
синергија претставува основа за одржлив економски раст и го забрзува патот на Северна 
Македонија кон целосна интеграција во Европската Унија. 
 

Предлог 
 

I. Воведување механизам за брза постапка за вработување на странци на 
високи раководни позиции. 
 
Воведувањето на механизам за брза постапка за вработување на странци на 
високи раководни позиции е од суштинско значење за подобрување на 
деловното окружување во Северна Македонија.  
Имено, воведувањето на ваков вид на решение демонстрира бизнис-пријателска 
средина, што ја позиционира земјата како конкурентна дестинација за странски 
директни инвестиции. Привлекувањето мултинационални компании е од клучно 
значење за секоја влада, а забрзаното процесирање на работни дозволи за 
високи раководители е директен поттик за инвеститорите. 

Американската стопанска комора во Северна Македонија е  бизнис асоцијација на над 
150 членки од најразличен спектар на бизниси, од мали претпријатија и локални 
компании до големи странски инвеститори, кои заедно обезбедуваат вработување за 
повеќе од 42.000 лица и остваруваат годишен приход повисок од 9 милијарди 
американски долари. Американската стопанска комора служи како платформа за 
застапување, вмрежување, размена на знаења и споделување најдобри практики со 
цел заедничко креирање на подобро деловно опкружување во земјата. 

Американската стопанска комора во Северна Македонија е акредитиран член на 
Стопанската комора на Соединетите Американски Држави и на мрежата на 
Американски стопански комори во Европа, организација која претставува 49 
Американски стопански комори од 47 земји во Европа и Евроазија. 



 

Дополнително, ваквиот механизам ќе им овозможи на компаниите брзо да ги 
пополнат стратешките лидерски позиции, овозможувајќи побрзо носење одлуки, 
односно ова има директно влијание и врз ефективноста на работата. 
Исто така, важно е да се нагласи дека кај големите мултинационални 
корпорации, процесот на селекција за високи раководни позиции обично се 
одвива преку меѓународни HR одделенија, кои функционираат надвор од 
границите на земјата. Овој процес е темелен и структурно уреден, вклучувајќи 
ригорозни проценки на квалификациите, искуството и лидерските способности 
на кандидатите. Со оглед на тоа дека овие позиции се од стратешко значење, 
селекцијата е веќе извршена според највисоките стандарди, што значи дека 
локалните процедури треба да се фокусираат на олеснување на 
административниот дел, со цел да се обезбеди непречен и ефикасен процес на 
интеграција. 
Високопрофилни раководни позиции вклучуваат извршни функции како извршен 
директор (CEO), финансиски директор (CFO), оперативен директор (COO), 
технолошки директор (CTO), директор за маркетинг (CMO), како и други 
раководители со стратешка улога во водењето на компанијата. 
 
Брзата постапка за вработување на странци на високи раководни позиции треба 
да вклучува значително пократки рокови (на пример до 30 дена) и намалени 
барања за документација. Исто така, во случај на именувани раководни лица, 
како овластени лица кои се регистрираат во Централниот регистар на Република 
Северна Македонија, како предлог за потребна документација предлагаме да се 
приложува само доказ за именувањето, односно тековна состојба од 
Централниот регистар, без потреба од дополнително образложение на 
потребата на компанијата за ангажирање на странец за позицијата. 


